
/上海闲话

! ! ! !侬记得�？阿拉小辰光白
相游戏，小囡先自动围成一
圈，再声音搭动作一道，一面
嘴巴里发出“呯磷磅硠起”个
声音，一面小手就拍着大腿，
节奏整齐，拨自己个右手朝前
方唰个一伸：有个手背往上，
有个手心朝上，根据“黑白”二
色，就自然而然个派为两组。
游戏规则清清爽爽，用不着老
师点名分配，啥人也不会觉得
不开心，因为，伊是垃透明度
极高个“游戏声”中一记头搞
定个，既传统开明，又简单公
平。
“呯磷磅硠”是个象声词，

原指物体撞击时发出个响声。
清代学者胡文英垃《吴下方言
考》中说“吴中谓击重物碎声
曰呯磷磅硠”。而孩子们嘴里
那刮啦松脆个童稚口令，邪气
扎劲，伊集童趣游戏中个智
慧、逻辑、声响、灵巧、果敢、规
范于瞬间，显然已越出原意，
成为了游戏起头个号令。声音
赛过体育场浪裁判“各就各
位，预备，呯”个一声发令
枪。

上海人蛮晓得利用“声
音”个腔势先声夺人，用软糯、
嗲甜、尖细、洪亮、低沉甚至喳
啦等五花八门个“花腔”来模

仿形容。象声词辣表达浪具有独特个效
果，能经济个张扬词语个空间力度，有效
个满足人们辣听觉浪个“美声”需求：搬
东西手脚重了，叫“擎令共隆”；讲话有失
斯文，称“叽哩喳啦”；事情纠缠不清，不
爽快，称“乌里买里”。拟出个声音也有高
有低，时大时小，但侪是原汁原味个“实
话实腔”，无牵强个打造痕迹，“辟哩啪
啦”是鞭炮，“的粒笃落”是雨滴，“淅力索
落”是老鼠，“吉里夹拉”是挑担，描摹个
声音既真实形象，又易学易记，而且好听
顺口，一遍两遍“唱罢响过”，就活生生地
“吃”进大家嘴巴里、“躲”垃朋友耳朵里
了，甚至迭种自然音响力道，一辈子就埋
垃老百姓心里，忘也忘记不脱。
象声词假使伴随着名词、动词、形容

词呼啦啦像风兜圈子（转轴）似个出场，
就更加不同凡响了：沸水里打个鸡蛋叫
“水潽蛋”，舞动个“竹板”叫“的笃板”，铜
质圆形个打击乐器“钹”干脆叫“哐哐
器”，交谊舞索性就叫“蓬嚓嚓”了，经过
上海方言个“华丽”拟声后，名词腾个一
下子就灵动起来了。让人感受到动作发
生时所拨弄出个一系列细腻个声音，让
人有超常个乐感节奏享受，如：嘭嘭响、
别别跳、涾涾滚、刮刮抖、答答滴、噗噗
满。甚至于还可以有“放量版”的用法，
如：“今朝天哪能介冷？伊冻得来刮刮刮
刮抖”，“迭家人家勿作兴，晒垃拉个衣
裳答答答答滴”。声音超长，邪气出彩。
最扎劲个还是埃种介“四字格个夹花象
声词”，描绘起形状来既绘声绘色，又有
磁性，带质感，并且声趣交融，和谐一
体。如：的粒滚圆、的角四方、煞辣势清、
赤刮辣新、极出乌拉、别哩剥落、粘支疙
瘩、软皮塌里、杂格咙咚、圆鼓楞墩、呆
拨落笃。部分象声词嵌入了动词形容词
里后，声音搭配得起伏而稳固，显得“另
类”而出挑，有时字面花样略有不同，但
正如章炳麟先生辣《新方言·释言》中指
出个“今人状物之圆曰圆果卢都”，亦说
“圆鼓隆冬”、“圆咕隆咚”；“闸陌声里”也
说“闸生头里”、“陌生头里”，实质呒没两
样。

当然，部分象声词已从最初单
纯模仿声音个意义，变得内涵丰富
起来。比如“刮辣松脆”至少可以
形容“食物松而脆”，以及“讲话
响亮、清脆而利落”；“哭出乌拉”
既可以解释为“哭丧着脸的样
子”，又能形容人“小气八辣”；上
海人还可以在后面加个“对
立统一”个尾巴———“哭出乌

拉笑嘻嘻”，这是指“时
哭时笑”“又哭又笑”个

尴尬腔调。

! ! ! !甜芦粟是一节节的!把甜芦

粟分开来" 用刀斩不算本事"赤

手掰才算本事!

我有个伙伴国强"是掰芦粟

的能手! 再粗的芦粟到他手里"

都给你掰得一节节整整齐齐!人

家掰芦粟" 要把芦粟横过来#手

劲小的" 还要借脚馒头当垫板#

就是这样还掰不好"常常拗了肉

段"芦粟汁流得一塌糊涂!

国强不是这样"他掰芦粟"

芦粟是竖着的# 他右手一把握

住上一节" 左手虎口握住下一

节" 从外往里掰" 用的是软硬

劲! 只见他手腕轻轻一抖"芦粟

节这里就啪地断

了" 断得干脆" 断得整

齐! 他掰一节"摜一节"

两手一路往下" 芦粟就

啪啪地断开来" 从没有

拗坏肉段的时候!

芦粟去皮" 我们叫

$撕%&国强说"撕芦粟皮"

手一定要当心"芦粟皮是快

口"赛过小刀子& 我就想起

小时候" 撕芦粟皮过分用劲"

右手无名指拉了一道口子"几乎

去掉半个手节头" 直到今天"那

一道伤痕犹在&

甜芦粟是好东西" 消渴止

火'开胃通气!同样打嗝"吃芦粟

打的嗝"比吃可乐打的嗝"要爽

气多了!

! ! ! !上海百姓吃早餐，除大饼油
条外，粢饭豆浆也最受欢迎。因
为豆浆有营养，粢饭可耐饥。

勿要小看这两样小点心，都
有来历。

东周时，造酒的杜康，有妹
名淮南，老母爱吃黄豆，牙坏不
能嚼。淮南将黄豆磨成浆，供母
饮用，这是古代的豆浆。
秦始皇并吞六国后，筑造长

城，动员数十万民工，到北方去

劳役。长城由千千万万块石砖砌
成。可古时候只有黏性的泥土，
石砖怎能黏在一起。有人将糯米
烧熟后就有黏性，可将石砖黏在
一起。这是非常艰巨的劳动，民
工们吃不饱，哪里有力气。有人
不得不将黏砖的糯米捏成一团，
塞进怀里，带回宿地，半夜里吃
掉。秦朝劳工们把筑城的糯米饭
充饥，就是现在我们当早饭的粢
饭团。

! ! ! !煎药和熬药只不过是讲法
勿一样，事体是一样个事体；讲
法不一样，但是艰难程度是一
样个，煎和熬合辣一道是煎熬，
呒没啥个程度区别。也就是煎
药熬药搿能勿容易，是一件很
见功力个事情，所以也真有人
自知功力不够，但是偏偏相信
中药中医，葛末就请中药店送
药了。

中药店历来是弥散药味个
地方，搿个味道勿仅是药房里
拉开一只只抽屉侪是一味味
药，而且辣中药店个后门，必定
有代客煎药送药个工场间。勿
必怀疑中药店是否会偷工减
料，张冠李戴，侪是老牌子讲信
誉个店，童涵春、徐重道，店名就
起得厚道，完全可以放心。一帖
药，分两次煎，倒辣两只小热水
瓶里，早浪一顿，下半日一顿，小
热水瓶个药倒辣饭碗里，差不多
就是大半碗。医生开几帖药，就
要送几天。送药工送到人家个
家里，要是辣楼浪，也勿必上
楼，双方会有默契，今朝个瓶留
下，昨日个空瓶带回去，四个小
热水瓶个自动交接可能就辣牛
奶箱里。送药工一部自行车到
东到西一点也勿会搞错，因为
辣热水瓶外面，侪贴了病家个
地址名字个。

但是真正吃中药个人，还

是自己煎药个，特别是有钞票
个人家，更是自己煎药———伊
拉会叫资深个佣人来做。伊拉
会觉得中药房里个药是烧出来
个，就是放辣钢精锅里烧 !"分
钟烧出来个，而勿是辣药砂罐里
慢慢能个熬出来个。中药讲究三
分药力七分心意，药熬得好勿
好，直接会影响药个效力。一般
人家总是亲人熬药，也勿无道
理，当病人喝着自己亲人花了很
大功夫煎出来个药时，心里一
阵感动，病也就好了三分。
煎药是一件难事。煎药一定

是药砂罐，而且还要辣药砂锅盖
上压一把剪刀，总是有拿病压下
去个意思吧。要文火，勿能让药
潽出来，也勿能是一大碗，要让
药辣药砂罐里慢慢个煎熬慢慢
个收水，人就勿能离开半步，一
帖药两次煎完，至少也是一个多
小时个。即使搿样还是免勿了一
眨眼，熬干了，连药砂罐也裂开
了。只有搿些年长个主妇，常年
吃中药，说起煎药免勿了得意：
我伊只药砂罐，用了好几年了，
只要人管辣拉，勿会坏个呀。确
实是搿能，搿一个药砂罐外层侪
是烤干了个黑色药汁，一条条流
下来个样子，药砂罐个颜色也已
经很深。邻居侪看得到妇人个药
砂罐，因为每天煎好药，妇人总
是拿了药砂罐走到弄堂里，顺势
拿药砂罐里个药渣倒辣弄堂垃
圾桶旁个一个角落，葛是要将病
送走个意思。

! ! ! !上世纪五六十年代，一到天
热，弄堂里就会响起噼里啪啦个
木拖板鞋声音。如果木拖板鞋声
突然集中响起来，葛末大半是啥
地方出了啥事体，看热闹个人聚
辣一道了。迭个木拖板鞋其实也
交关简单，用厚木板做成鞋形，
在鞋头前钉上橡皮或帆布条就
成了。水陆两栖，交关实用。就是

辣拉办公室做个职员，一回到屋
里，也马上脱下皮鞋，穿上木拖
板鞋，乘风凉、荡马路，到处好走，
交关爽气。脚龌龊了，就随时可以
用水冲冲，邪气方便。后来看到有
个人家大概是华侨吧，穿了用脚
趾夹住个人字形海绵拖鞋，大家
眼热得勿得了，就像现在看到进
口“耐克”一样。再后来，弄堂里个
木拖板鞋噼里啪啦声慢慢少了，
直到呒没了，原来大家侪有海绵
拖鞋告塑料拖鞋了。

沪语趣谈

粢饭豆浆
文 ! 沈寂

图 # 范生福 范思田

文 ! 彭瑞高

本帮风味

! ! ! !偷听别人家讲闲话，成语有
一句生动个比喻：“隔墙有耳”。
辣上海闲话里，搿样个举动叫做
“听壁脚”，同样刻画得入木三
分。试看，要偷听到别人个言语，
贴辣墙壁跟前，或者躲辣壁角落
里，竖起了耳朵用心捕捉隐隐约
约个声音。假使来画一张漫画，
可以勾勒一道身影，辣板壁之后
只露出一只耳朵，辣板壁之下只
露出一双鞋子。听壁脚者，当心
而又紧张就搿样显现出来了。辣
热播一时个电视剧《潜伏》中就
有一个听壁脚个特务角色辣时
时刻刻偷听余则成个一举一动、
一言一行。小特务把耳朵贴辣余
家个门板浪，丑态毕露。

生活里总有一些存心存意、
一门心思去听别人壁脚个人物，
鬼鬼促促，心术不正。老早上海人
住得局促拥挤。一幢石库门里，七
十二家房客。厢房一拦（$%&'二，变
前后两家人家。客堂隔成左右各
半，又是两家人家。都是板壁，隔

音就成了问题。张家屋里向吵相
骂，李家被旁听。楼浪王家掼家
生，楼下刘家吓一跳。交关声音、
闲话传过来传过去，邻居隔壁是
被听了壁脚，勿得勿听了进去。

有了听壁脚，就跟出戳壁脚
个故事。好事勿出门，坏事走千
里。上海滩个旧式里弄里，前弄堂
里 (号搭 !号争争吵吵个事体就
传到了后弄堂。后弄堂里天井里
灶披间里常常少脱煤饼个事体也

就传到了前弄堂。人各有亲疏，人
各有主见，戳壁脚个故事也就由
此而生。戳壁脚，上海闲话。要翻
译成普通话，即辣人背后讲人坏
话，挑拨离间是也。辣工厂个车
间里，辣办公个写字间里，也会
有人前人后戳戳壁脚个事体。
“有啥个勿适意侬当面来开销。勿
要鬼促促跑到领导伊面去戳我个
壁脚！”听壁脚、戳壁脚个人是怕
拨人家拉出来晒太阳个。

现在个各地电视台都有调解
生活矛盾个谈话节目。不外乎是
阿婆告媳妇、丈夫告老婆、兄弟告
姐妹或为感情或为财产辣电视里
大倒苦水。有辰光做节目甲方、乙
方缺了一方，到场个一方，对大众
个告白往往就滑到了戳壁脚个地
步。观察员或调解员听了一面之
词个壁脚，也会一本正经个戳一
记缺席者个壁脚。据讲搿样子个
节目收视瞎高。看来孵辣屋里看
电视里人家个听壁脚、戳壁脚
相骂既有趣又安全，一点风险
也呒没。我只是弄勿懂：晒屋
里个矛盾、晒个人隐私会
成为一种时尚。搿样子
个节目还走红了一批主
持人，像老娘舅、老阿姨、
骂山门先生等等。骂山
门也是上海闲话，用普
通话来讲，“咆哮”是
也。呵呵。千万勿
要咆哮到我头
浪来。


